
«ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՎԵՐԱԲԵՐՅԱԼ ՍՏԱՑՎԱԾ 

ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացություն

	ՀՀ ԿԱ պետական գույքի կառավարման վարչություն 12.10.2017թ.  N 01/22.3/6343-17
01/22.3/6343-17


	    «Գույքի նվիրատվությունն ընդունելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկվում է հետյալը.

1. Նախագծի տարեթիվը փոխարինել «2017» թվականով:

2. Նախագծի նախաբանում հստակեցնել ավագանու որոշումը:

3. Նախագծի 2-րդ կետի 2-րդ ենթակետի «պետության» բառը փոխարինել «Հայաստանի Հանրապետությանը» բառերով:

4. Նախագծի 2-րդ կետի 1-ին ենթակետով նախատեսված հանձնարարականի կատարման համար սահմանել հստակ ժամկետ:

5. Նախագծում նախատեսել նոր դրույթ՝ գույքի հանձնման-ընդունման աշխատանքների և դրանց կատարման ժամկետների վերաբերյալ:

6. Նախագծի հավելվածում նշել նաև գույքի արժեքները:


	1. Գրության 1-5-րդ կետերն ընդունվել են, Նախագիծը համապատասխանաբար խմբագրվել է:

2. Նախագծի 6-րդ կետն ընդունվել է մասամբ: Նախագծում ներառվել է միայն հողամասի կադաստրային արժեքը, իսկ հողամասի վրա կառուցված շինություններինը չէր կարող նշվել, քանի որ ընդհանուր շինարարական համալիրի մաս են կազմում և գնահատված չեն:

	ՀՀ ֆինանսների նախարարություն
13.10.2017թ. 

 N 01.1/9-5/18526-17
	    «Գույքի նվիրատվությունն ընդունելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

1. 1. Հիմք ընդունելով այն հանգամանքը, որ ՀՀ Տավուշի Այրում համայնքի ավագանին արդեն իսկ ընդունել է համապատասխան տարածքները նվիրատվությամբ պետությանը տրամադրելու որոշումը՝ առաջարկում ենք Նախագծի նախաբանում հստակ նշել ավագանու որոշման վերնագիրը (ամիս, ամսաթիվ): 
2. Իրավական որոշակիության սկզբունքից ելնելով՝ առաջարկում ենք Նախագծի 2-րդ կետում նախատեսել նվիրատվության պայմանագրի կնքման և գույքի հանձնման-ընդունման աշխատանքների կատարման ժամկետները:
3. Հաշվի առնելով, որ գույքի հանձնման-ընդունման արդյունքում անհրաժեշտություն է առաջանում իրականացնել որոշակի հաշվապահական ձևակերպումներ՝ առաջարկում ենք Նախագծի հավելվածում նշել գույքի արժեքը: 

	1. Գրության 1-ին կետն ընդունվել է մասամբ: Նախագծի նախաբանում լրացվել են համայնքի ավագանու որոշման ամսաթիվն ու համարը: «Իրավական ակտերի մասին» ՀՀ օրենքի 43-րդ հոդվածի 4-րդ մասի համաձայն, եթե իրավական ակտը ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի կամ դրա մասի է ընդունվում, ապա ընդունվող իրավական ակտի նախաբանում հղում է կատարվում այդ իրավական ակտին` նշելով դրա կրճատ անվանումը և դրա համապատասխան մասը: Նույն օրենքի 39-րդ հոդվածի 4-րդ մասի 2-րդ պարբերության համաձայն՝ իրավական այլ ակտի կրճատ անվանումը հիշատակելիս դրանում հետևյալ հաջորդականությամբ ներառվում են իրավական ակտն ընդունող մարմնի անվանումը, իրավական ակտի ընդունման տարին, ամիսը, ամսաթիվը, ակտի հերթական համարը և տեսակը: Հաշվի առնելով վերոգրյալը՝ հայտնում ենք, որ նախագծի նախաբանում չի  նշվել համայնքի ավագանու որոշման վերնագիրը:
2. Ընդունվել է, Նախագիծը խմբագրվել է:

3. Ընդունվել է մասամբ՝ արդեն իսկ նշված հիմնավորմամբ: 


	ՀՀ տարածքային կառավարման և զարգացման նախարարություն 16.10.2017թ. N
01/15.2/6607-17


	    «Գույքի նվիրատվությունն ընդունելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	ՀՀ արդարադատության նախարարություն
	       1.«Գույքի նվիրատվությունն ընդունելու մասին» Հայաստանի Հանրապետության կառավարության որոշման նախագծի (այսուհետ` նախագիծ) նախաբանից անհրաժեշտ է հանել «ինչպես նաև Հայաստանի Հանրապետության Այրում համայնքի ավագանու 2017 թվականի հոկտեմբերի 10-ի թիվ 71-Ա որոշումը» բառերը` համաձայն «Իրավական ակտերի մասին» Հայաստանի Հանրապետության օրենքի 37-րդ հոդվածի 2-րդ մասի պահանջների:

       2.Նախագծի 2-րդ կետի 2-րդ ենթակետում անհրաժեշտ է «գույքի նկատմամբ  Հայաստանի Հանրապետության սեփականության իրավունքը գրանցել» բառերը փոխարինել «նվիրատվության պայմանագրի նոտարական վավերացումը և դրանից բխող գույքային իրավունքների պետական գրանցումն իրականացնել» բառերով` համաձայն Հայաստանի Հանրապետության քաղաքացիական օրենսգրքի 595-րդ և 596-րդ հոդվածների պահանջների:    

	Ընդունվել է: Նախագիծը խմբագրվել է:

Ընդունվել է: Նախագծի 2-րդ կետի 2-րդ ենթակետում կատարվել է համապատասխան փոփոխություն: 


